Cul bab a mulin

Sut las Zonas fageva il bab in paus. El quintava
da ver fatg la mesadad dalla calzerada. Naven
dalla casa sil grep entochen o mulin stuev’ins far -
quen cun in kilometer e miez. Cun in sac graun
ano ed in frina anen fuva ei lunsch detgavunda.
Il bab veva in inschign aparti dad ir cun las com-
bas en troma viers la muschna, sbassar la schu-
iala dretga e schar lischnar la purtadira silla
platta.

Suenter ch’el veva schigentau il culiez cul fa-
zalet tgietschen scheva el in pér plaids. Sch’el
risdava fagevel jeu buca mucs. Per in raschieni
cun el fuss jeu ius sur la greppa giu. Ils Hendrys
derivan dil Plaun sogn Leci. La casa paterna han
ils fargliuns dau agl aug Giachen. Las femnas dil
Plaun laschien ir las gaglinas pil prau era suenter
ver fatg mundi. Quei seigi buca principis. El sez,
el fuva in um da regla che sedeva breigia da pas-
sar grad. E perquei mavan nus quendisch dis ac-
curat la medema via e las medemas uras sut las
Zonas ora viers il trianghel. Da tschuncanar las
palius dils Martins betteva el ora las combas che
jeu vevel da schuffa da tener tila. Jeu cun miu

dratg ¢ la curtauna e dus sacs da sal mur alvs.
Cu ils calzers dil bab mavan entochen sitier las
curegias ella paliu pudevel jeu suenter. Allura
mavan nus a pér. Che nus mavan a pér veva siu
intent.

En ton sco nuot traversa la via ils emprems ca-
glioms dalla Val Gierm. L’aua giud Puozzas che
fuva carschida il dubel ed il bigiatem dil mulin
ugliavan neuadora la tema. Sco sch’ei fuss stau
en striegn. S’avischinond alla punt eran las fetgas
a dies. Quella stoda punt nauscha senza tscha-
bergal che I’aua pudeva maneivel tier da pelitgar
las travs avon ch’ella sederschi cun fraccass sur la
cascada ella buola. A mi pareva ei che I’aua sbabi
dalla gretta ed ins fussi cotgs da passar uiersch.
Sa tgi vess & giu marveglias da mirar sur la punt
giu. Lez fuss daus immediat els latschs dil stur-
nezi.

A pér cul vau dall’ava serpegia in trutg atras la
bostga d’izuns sper il fallun ora viers il mulin.
La spunda ei spuretga e l'aua ellas canals ha
catsch.

Aschia in mulin da siu persei ha in’entira histo-
ria. Oriundamein udeva il mulin a differents pro-
prietaris. Ils ins schavan sladrir e mavan cun lur
graun a Sedrun. Pervia dil manteniment han ins
resgiau empermiez il baghetg e fatg diever solia-
mein dalla part cugl indrez da mular.

Dad ir sur il pass digl esch vess ins saviu rumper
las combas. Sper la trucca fuvan las curegias dil

plantschiu e las preits springidas da frina. Frina
drov ins per dar si alv. Ella ei loma e pulita e
cuarcla. II mulin fuva libers e lartgs entochen
sut il tetg. Ina scala dad aissas grossas menava
sil plaun sura. Da leu anora aunc dus scalems ed
il bab svidava igl entir sac graun ella termosa.
Ils garnins ustgavan da manedel encunter il funs
dalla termosa. In moviment semegliont sco da
far sguezia. Cun ina latta ed in crap ed ina corda
drizzava il bab la forza dall’aua ella canal. In
cundrez caussas primitiv che funcziunava adina.
Mular ina termosa pleina veva num vus. Mo
gliez, senza fallir diltut la noda, bunamein in
miez di. Fuvan las molas scalinadas mava la la-
vur bufatgamein or da maun. E schi perdertas
fuvan perfin las molas da Maunsut, ellas mula-
van mai da vit.

Il sgargnem cuntinuau dallas molas fuva sco in
miedi. Il pli grond tschaffen vevan nus dad arver
il begl dil bigiat. Ord ils ruosnechels dils res spur-
lava el incontin la biala frina alva che mava sco
ina leva cufletta viers las preits e giu sil funs.
Las bigiatialas mavan afuns en in secund truc,
ferton che las crestgas mavan atras e silsuenter
sco tschittas el caum final.

Quei fuva bi, cura ch’il bab vegneva cun la pa-
lutta e metteva la frina alva en sacs da bramata.
A mi vanzavan las crestgas, essend ch’ellas fuvan
pli levas da purtar a casa.

